
Harihara Stuti

ಹರಿಹರಸ್ತುತಿಃ

ಹರಿಭಕ್ತಾ ಹಯವದನಂ ಹರಭಕ್ತಾಃ ಪ್ರಾರ್ಥಯಂತಿ ಗಜವದನಂ .

ಹರಿಹರಭಕ್ತಾಸ್ತು ವಯಂ ಗುರುವದನಂ ಪ್ರಾರ್ಥಯಾಮಹೇ ಪ್ರಥಮಂ .. 1..

ಕಪಿಶರುಚಿಜಟಾಮಂಡಿತಹಿಮಕರಕೋಟಿಸ್ಫುರನ್ಮಣೀಮುಕುಟಃ .
ಅವಿರಲವಿಭೂತಿಸಂಗೋ ಬಹುಮಾಯೋಮಾಧವಃ ಸುಖಂ ದಿಶತು .. 2..

ಯೋ ಹ್ಯಂಗುಲೀಯಕಧರೋಯೋ ಹಿ ಕಟಕವಾಂಶ್ಚಯೋ ಹಿ ಕುಂಡಲವಾನ್ .

ಯಃ ಶ್ಯಾಮಲಾಧಿಕರುಚಿರ್ಬಹುಮಾಯೋಮಾಧವಃ ಸುಖಂ ದಿಶತು .. 3..

ನಿಟಿಲಲಸತ್ತಿಲಕತಯಾ ಕನಕಪ್ರಭಮಧ್ಯನೇತ್ರದೇದೀಪ್ರಃ .
ಮುಗ್ಧಸ್ಮರಮದಹಂತಾ ಬಹುಮಾಯೋಮಾಧವಃ ಸುಖಂ ದಿಶತು .. 4..

ಗಣನಾಯಕತಾತೋಽಯಂ ವೇದಸ್ತುತ್ಯೋ ನ ಲೋಕವಾಗ್ವಿಷಯಃ .
ಕಾಲೋ ವೈಕುಂಠಪದೋ ಬಹುಮಾಯೋಮಾಧವಃ ಸುಖಂ ದಿಶತು .. 5..

ವಪುಷಿ ಕಲತ್ರಂ ವಹತೇ ಸಾನುಮತೋ ಯಃ ಸುತಾಂ ನ ದೀನಸ್ಯ .
ವೃಷಭಾರೋಹವಿಲಾಸೀ ಬಹುಮಾಯೋಮಾಧವಃ ಸುಖಂ ದಿಶತು .. 6..

ಯಸ್ಯ ಸುತಶ್ಚ ಸ್ಕಂದಃ ಶ್ರೀಮಾನ್ ಬ್ರಹ್ಮಾಂಡಮಪ್ಯಸಮಬಾಣಃ .
ದೇವಾಗ್ರಣ್ಯೋ ಜಿತವಾನ್ ಬಹುಮಾಯೋಮಾಧವಃ ಸುಖಂ ದಿಶತು .. 7..

ಕ್ಲೃಪ್ತ್ವಾ ಕಾಮಪಿಮಾಯಾಂ ಸಂಧ್ಯಾವಿರ್ಭಾವಸಮಯಕೌತುಕವಾನ್ .

ಯೋ ಬಹುಧಾ ನಟತಿ ನಟೋ ಬಹುಮಾಯೋಮಾಧವಃ ಸುಖಂ ದಿಶತು .. 8..

ಯದ್ಯಪ್ಯನಂತನಾಮಾ ಶಿವನಾಮಾಯಂ ಜನೈಃ ಸದಾ ಜಪ್ಯಃ .
ನನು ಧೀವರೋ ಧ್ರುವೋಽಭೂದ್ ಬಹುಮಾಯೋಮಾಧವಃ ಸುಖಂ ದಿಶತು .. 9..
ವೃಷಭಚರೋ ದಿಗ್ವಸನೋ ಜಿತೇಂದ್ರಿಯೋ ಗಾಂಗಜಲಧರೋ ಧನ್ವೀ .

ಲಿಂಗಾಕೃತಿರನಲಾಕ್ಷೋ ಧರಣಿರಥಃ ಶಂಭುರಸ್ತಿ ಗೋವಿಂದಃ .. 10..
ಚಂದ್ರಾನ್ವಯಮೂರ್ಧನ್ಯೋ ಗೋಪಾಲೋ ಗರುಡವಿಹರಣಶ್ವೇತಿ .

ಹರಿರಸ್ತಿ ವಿರೂಪಾಕ್ಷಃ ಪಶುಪತಿರಪಿ ಚಂದ್ರಶೇಖರೋ ವ್ಯಕ್ತಂ .. 11..

ಲಕ್ಷ್ಮೀವೇಂಕಟನಾಮ್ನೋಸ್ತನಯಃ ಸನ್ ಶ್ರೀನಿವಾಸಾಖ್ಯಃ .
ವಿಪ್ರೋ ವಾಜಸನೇಯೀ ಸ್ತುತಿಮೇಕೋಕ್ತ್ಯಾ ಚಕಾರ ಹರಿಹರಯೋಃ .. 12..
ಇತಿ ಶ್ರೀನಿವಾಸವಿರಚಿತಾ ಹರಿಹರಸ್ತುತಿಃ ಸಂಪೂರ್ಣಾ .

ಹರಿಹರಸ್ತುತಿಃ

Two stotra-s, namely Haristuti (78) and

Hariharastuti (100) of Srinivasa, whose Harastuti

was published in the first volume (pp. 291-2),

are included herein. He was the son of Lakshmi

and Venkata and belonged to the Vajasaneyishakha

and Kaushikagotra. Apart from these stotra-s he

is known to have written several other works.

